
Втората група неформални собирачи на отпад добива правно 
признание во Македонија  
 

Втората група неформални собирачи на отпад, членови на новооснованото 
Здружение на неформални собирачи на секундарни суровини, сега имаат 
легални договори за работата што ја вршат. УСАИД Проектот за рециклирање на 
пластика, заедно со Јавното комунално претпријатие (ЈКП) Комунална хигиена и 
Пакомак, одржаа церемонија за да го промовираат формалниот ангажман на 
оваа група. 
 

Пред четири месеци, првата група на неформални собирачи потпиша вакви 
договори и резултатите беа подобри од очекувањата. Оттогаш, тие собирачи 
заработија 24% повеќе пари од продажба на отпад за рециклирање отколку 
претходно.     
 

“Јавното комунално претпријатие во Скопје сега собира над два и пол пати 
повеќе хартија и пластика од претходно преку ангажирање на овие правно 
признати собирачи,” рече директорот на Мисијата на УСАИД, Роберт Вурц. “Тоа 
во исто време ја намалува количината на отпад во депонијата Дрисла и го 
намалува трошокот за работа на депонијата.” 
 

Илјадници луѓе во Македонија зависат од неформалното собирање на 
материјали за рециклирање. Се досега, овие собирачи се сметаа за 
некомпатибилни со современиот систем за управување со отпад. Извонредната 
соработка помеѓу УСАИД Проектот за рециклирање на пластика и сите 
релевантни партнери, што доведе до правно признание на неформалните 
собирачи, продолжува со фокус на  решавањето на социјалните, здравствените, 
како и проблемите на вработување и управување со отпад.   
 

ЗАБЕЛЕШКА ЗА УРЕДНИЦИТЕ:     
Од 2005, УСАИД Проектот за рециклирање на пластика инвестира скоро 1,3 милиони УСД за 
развивање на индустријата за рециклирање во Македонија. Во својата трета фаза УСАИД Проектот 
за рециклирање на пластика таргетира 500 неформални собирачи од 5 општини, фокусирајќи се 
на зголемување на нивното знаење и способности поврзани со основни деловни вештини, 
преговарање со купувачите, здравствени и сигурносни мерки додека ракуваат со отпадот, 
процедури и легислатива на регистрација. Проектните партнери ги вклучуваат Министерството за 
труд и социјална работа, Град Скопје, ЈКП Комунална хигиена, Пакомак, општините во Скопје, 
Тетово, Куманово, Струмица и Битола, како и ромските НВО од овие општини.   
Американскиот народ, преку УСАИД, има инвестирано скоро 500 милиони УСД во Македонија од 
1993. УСАИД имплементира проекти кои создаваат работни места, ја намалуваат корупцијата и ги 
подготвуваат македонските студенти за да влезат во работната сила. Овие иницијативи го 
подобруваат квалитетот на животот и ја поддржуваат транзицијата на Македонија во стабилна и 
просперитетна демократија. УСАИД дава економска и хуманитарна помош во повеќе од 100 земји. 
За повеќе информации Ве молиме посетете ја страницата: http://macedonia.usaid.gov. 
 


